
karrozetako musikaren
bolumena asko igo da eta horrek
pena handia ematen dit. Azken
finean, txarangak beraiengandik
ihesean ibili behar izaten dute,
eta auzo bakartietara joaten dira.
Faltan botatzen duzu
mozorrotzeko ohitura?
Pixka bat bai. Aurten, Asteartita
arratsaldean jai hartu dut, eta
txarangan irten ordez, Lizardi
elkartekoekin aterako naiz
mozorrotuta aspaldiko partez.
Elkarte bateko bazkide izan
gabe, egunero ateratzen zara
txarangaren batean jotzen. Ez
zara nazkatzen?
Egia esan, elkarteetako giro hori
asko gustatzen zait; bertako
beteranoen anekdotak entzutea
ere betidanik gustuko izan dut.
Nolakoa izaten da zure
inauterietako egun bat?
Goizean goiz jaiki, eta
derrigorrezko lehenengo gauza,
gosaltzea, etxean edota beheko

Josu Artutxa Dorronsoro

Zer dira zuretzat inauteriak?
Ni inauteri inguruan jaiotakoa
naiz. Gainera, nire ama eta nire
bi arrebak, inauterizale sutsuak
dira. Beraz, odolean daramadan
zerbait dela esango nuke.
Nola bizi dituzu aurreko
egunak?
Buruan etengabe inauterietako
kontu eta doinuak izaten ditut.
Urte berria? Zer dela eta?
Nik betidanik esan izan dut,
gabonak egutegitik kendu eta
inauteriak beste aste batez
luzatuz gero, askoz hobeto
egongo ginatekela. Niretzat,
inauteriekin batera ematen zaio
hasiera urte berriari [barreak].
Guztia prest zenuen aurtengo
inauterietarako?
Justu-justu, baina bai. Hala ere,
lehengusu batek esaten duen
moduan, Zaldunita bezperan
mirariak egiten omen dira.
Zu, hala ere, inauterizale
baino gehiago, txarangazalea
zara. Betidanik?
Nik ez dut oroitzapen handirik.
Baina, haurra nintzenean, eta
inauterietan txaranga auzora
etortzen zenean, balkoira
ateratzen nintzen, eta amak beti
esan izan dit, txaranga joaten
zenerako, negarrez hasten
nintzela. Orduan, musika
eskolan izena eman, eta gero,
txarangetan muturra sartzen
hasi nintzen.
Beraz, txarangarik gabeko
inauteririk irudikatzen al
duzu?
Ez. Txarangak inauterien zati
handi bat osatzen dute. Horretaz
gain, azken urteetan,

okindegian. Irten aurretik, kafe
bat hartzen dut elkartean, eta
goizeko dianaren ostean iristen
da eguneko gauzarik onena,
hamaiketakoa. Arratsaldean,
zezenetara igo eta bertan jo eta
gero, berriz behera, dantzaldira.
Zer da inauterietatik gehien
gustatzen zaizuna?
Orokorrean, txarangetako giroa.
Horien artean onena, Ostegun
Gizen egunean sortzen dena.
Eta gutxien?
Karrozetako musika.
Gaur gainera, urteak betetzen
dituzu, zorionak. Nola
ospatuko duzu Asteartita?
Goizean, San Esteban elkarteko
txarangan irten, eta
bazkaltzerako, Lizardikoekin
elkartuko naiz. Bazkal ondoren,
Alde Zaharrean buelta txiki bat
emango dugu; eta amaitzeko,
gauean, kontatu ezin den
mozorro sorpresa bat daukagu
prestatuta lagun batzuk.
Guztia amaitu ondoren, zer?
Ahal dudan moduan ibiliko
naiz. Hauster eguna nahiko
gogorra izaten da, eta ordutik
aurrera, lanera buelta egin
beharko dut, urte berriari
hasiera ona emateko.

Eneko Hartsuaga, haurra zela, Udaltzaingoz mozorroturik. ATARIA

«Niretzat, inauteriekin
batera ematen zaio
hasiera urte berriari»
ENEKO HARTSUAGA
INAUTERIZALEA

Inauterizalea baino gehiago, txarangazale amorratua da Eneko
Hartsuaga (Tolosa, 1994). Berarentzat, Ostegun Gizenarekin batera
hasten da urte berria. Karrozetako musika gorroto du, eta azken
urteekin alderatuz gaur, lehen aldiz saxofoia alde batera utziko du.

KOMIKIA GORKA SALABERRIA

MOTZEAN

Egun bat? Ostegun Gizena.
Mozorro bat? Haurra nintzela,
udaltzaingoz atera nintzenekoa.
Doinu bat? Itun-txulo.
Une bat? Igande gauean, Korreo
kalean, Paquito el chocolatero
jotzen denean.
Anekdota bat? Asteartita batez,
ardo goxoa probatu nuenekoa;
nahiko pozik amaitu nuen.

Barrakak ere urteroko osagarri
San Frantzisko pasealekua karroza eta konpartsez beteta zegoen bitartean, tren geltokiko plazan ere 
bazen nahikoa jende; haur eta gaztetxo askoren dibertsio leku eta topagune dira barrakak. 

Irati Saizar

U
rteroko lekuan eta
antzeko posizioan
kokatu dituzte aur-
ten ere barrakak
tren geltokiaren pla-
zan. Goizean goize-

tik martxan jarri eta gauera bitarte
ibiltzen dira mugimenduan. 

San Frantzisko pasealekuan
konpartsei begira egon ostean,
haur eta gaztetxoak gozatzeko
tartea hartzen dute gehienek ba-
rraketan. Haurren aitzakian or-
dea, gurasoak ere animatzen
dira, izan bingoan, ahate arran-
tzan edota matxinsaltoan.  

Horrelakoetan gainera, kolan
egotea ez da arazoa izaten, hau-
rrek ere pazientzia hartzen dute
minutu batzuetarako bada ere.                

DOZENA BAT TXURRO
Askok eta askok nahiago izango
dute txarangaren atzetik saltoka
eta dantzan ibili, karrozei, kon-
partsei eta mozorroei begira
egon eta jendartean nola hala pa-
seatu, baina, beste askok eta as-
kok dute ohitura tren geltokiko
plazara joan, dozena bat txurro
erosi eta arratsalde osoa barrake-
tan pasatzeko. Hauek ere inaute-
rien osagarri baitira.

Mozorroa ez da saltoka ibiltzeko oztopo askorentzat. IRATI SAIZAR

Gaztetxoak disfrutatzen, baita gurasoak ere. I. SAIZAR

Hutsik egiten ez duten barraken artean daude auto txokeak. I. SAIZAR

2017 inauteriak

Igo zure argazkia ataria.eus-era  
martxoaren 10a arte

Lurlan Bistrot-ek emandako 
bertako produktuz osatutako bi 
sorten zozketa parte hartzen 
duten atarikideen artean

Atarikideen saria



Haur zein
heldu,
dantzan
Ohi bezala aisialdi
taldeen txanda izan
zen atzo; sei talde atera
ziren, 1.500 bat
pertsona guztira

Rebeka Calvo 

Ninja Dortokak (Txiribitu); Pira-
tas del Caribeko pertsonaiak
(Ttenttek); One Piece marrazki
bizidunetako protagonistak
(San Bernardo); Laskorain ikas-
tolako pertsonaia mitikoak
(Kazkabarra); Poxpolo, Mokolo
eta konpainiako pertsonaiak

(Kirikiño); eta baita Asterix eta
Obelix-ekoak ere (Atsedena),
guztiak gerturatu ziren atzo, To-
losara, aisialdi taldeen eskutik.

Eguberrietan hasten dira guz-
tia prestatzen. Gaia aukeratuta
pertsonaiak aukeratu behar
dira, koreografiak asmatu, jan-
tziak antolatu... Egitekoa ez da
erraza, nekeza ere egingo zaie
agian, baina eguna iristean, As-
telenitan, dena ematen dute. 

Atzo ere zezen plazatik abia-
tuta egin zuten kalejira San
Frantzisko pasealekua bitarte
eta ikuskizun polita eskaini zu-
ten.

Ibarrako Txiribitu taldeak Ninja Dortokak aukeratu dituzte. R, CALVO

Kirikiño taldekoek Poxpolo, Mokolo eta Konpainiako hainbat pertsonaia gorpuztu dituzte, eta San Bernardokoek ‘One Piece’ marrazki bizidunetako protagonistak aukeratu dituzte . R. CALVO

Kazkabarra taldekoek Laskorain ikastolaren 50. urteurrena izan dute gaitzat . R. C. Karibeko piratak ere izan ziren atzo, San Frantzisko pasealekuan, Ttenttek taldearen eskutik. R. CALVO

Atsedena taldekoek Asterix, Obelix eta beste hainbat pertsonaia ekarri dituzte Tolosara. R. CALVO

igor 
ezenarro
Tolosako udaleko 
zinegotzia · eh bildu ·

ETXEAN GUTXI 
EZ ETA DIANARA 
ETORRI BEHAR... 

KIROLA EGITEKO 
ONDO JAN BEHAR

«Beñat Urreta, eakutxiyek 
nun daun Ikaztegieta!!!»

Urretabizkaia II.ak atzo debutatu zuen Asegarcerekin Tolosako Beotibar pilotalekuan;
Victor aurrean zuela, 18-22 irabazi zieten Tainta eta Beroizek osatutako bikoteari 

Asier Imaz 

Ikaztegieta eta inguruko herrie-
tatik jende ugari joan zen atzo
Tolosako Beotibar pilotalekura.
Beñat Urretabizkaiak profesio-
naletako bere lehen partida joka-
tzen zuen bertan. Serio kantxa-
ratu zen ikaztegietarra, zaletuen
txalo eta oihuen artean. Denak
uste aurrelari hitzela... ta orain
atzelari itzela! zioen pankarta
batek harmailetan. Izan ere,
Urretabizkaia II.ak atzean joka-
tuko du Asegarcerekin. Debute-
tik ondorio gutxi atera daiteke,

nahiz eta lehen partida irabazita
geldituko den: 18-22. Victor izan
zen nagusi, eta Tainta-Beroizek
amore eman behar izan zuten.
Urretabizkaiak bi tanto egin zi-
tuen, eta zortzi pilota galdu. Ho-
rietatik bi sake eta hiru pilota
gaizto. Azpimarratzeko datuen
artean, ordea, pilota gozatzen
zuenean atzeko koadroetan
erraz sartzen zuela aipatu behar
da, eta horrek, pilotazaleen poz-
tasuna piztu ohi du. 

ARTOLAREN ITZULERA
Artolak eta Albisuk 19-22 galdu

zuten igandean Eibarko Astele-
nan, Irribarria eta Rezustaren
aurka. Jardunaldi baten faltan,
asko zaildu zaie finalerdietarako
sailkapena. Berri pozgarria, ale-
giarra joko maila ona erakutsiz
itzuli zela izan zen: bederatzi
tanto egin zituen jokoan, ondo
kokatua egon zen ia beti, eta sen-
dotasuna erakutsi zuen pilotari
eutsi behar izan zionean. 

Aimar Olaizola eta Untoriaren
aurka jokatuko dute azken parti-
da. Bi bikoteak daude behartuta
irabaztera, eta halere beste emai-
tza batzuei begira egon beharko

dute. Irabazita ere gerta liteke
kanpoan gelditzea, baina galdu-
ta ez dute aukerarik izango. Ho-
rretara, irabaztera, aterako direla
esan zuen alegiarrak.

ERASUN, FINALERDIETAN
Eibarko jaialdiko lehen partida,
Arteaga-Erasun eta Dario-Ceci-
lioren artekoa izan zen. 22 eta 15
irabazi zuten atzelari zirurkilda-
rrak-eta. Partida borobila jokatu
zuen Jon Erasunek: Arteaga iri-
tsi ezin zen lekuetara iritsi zen,
norabide egokia eman zion ia
beti pilotari, batik bat, Cecilioren

aire jokoa saihestuz, eta nabar-
men utzi zuen bere pilotari izae-
ra. Partida hau irabazita, patrika-
ratu dute promozio txapelketako
finalaurrekoetarako txartela. 

GAUR, ALTUNA III.A TOLOSAN
Txapelketako azken partida jo-
katuko dute Altuna III-Barriolak
Tolosako Beotibarren, gaur,
16:30ean hasiko den jaialdian.
Finalerdietara pasatzeko auke-
rik gabe, agur esango diote, be-
raz, binakakoari amezketarrak
eta alegiarrak, Bengoetxea VI-
Larunberen aurka. 

Ezkerrean Urretabizkaia II.a, harmailetara begira, atzo Tolosako Beotibar pilotalekuan. Ikaztegietarrak profesionaletan bere ibilbideko lehen partida jokatu zuen zaletuen aurrean. ASIER IMAZ

Aitor Arroyo Argitxoz jantzita. 

Kolore guztiak 
ez dira argiak

P
I… PI-PI… PI-PI-PI…
7:30am eta iratzar-
gailua nire belarri
ondoan kantari.
Esku nekatu bat lu-

zatu dut itsu-itsuan txirrin go-
gaikarri hori isilduko duen bo-
toiaren bila. Ez da Astelenita
izanik goiz esnatzen naizen le-
hen urtea, lehen ere tokatu zait
gaupaseroei erreleboa ematea.
Esnatze prozesu hau, ordea, ez
da gozoago bilakatzen urtetik
urtera. 

Nagiak askatu eta mozorroa-
ren bila hasi naiz, non ote Argi-
txoren traje madarikatu hori?
Atzo ohe ondoan utzi nuen
ba… «Bueno, gero bilatuko dut,
pentsatu eta komunera joan
naiz dutxa azkar bat hartzeko
asmoz, umeen aurrean itxura

txukuna eman beharra dago,
zerbeza arrastoak ahotik kentzea
da gutxienekoa. Bainugelara
joan eta hara non mozorroa!
Amak dutxa ondoan jarri dit es-
kuz idatzitako nota bat ondoan
duelarik: «Egun on Aitor! Prime-
ran pasa eta aprobetxatu egu-
na!». Eskerrak eman behar
oraingoan ere…

Horixe arrazoia, batzuetan
pentsakor geratzen naiz inaute-
rien benetako xarma ez ote garen
galtzen ari… Gauez parranda egi-
tea izugarria da, eta garai hone-
tako giroa gainera urteko onene-
takoa izan ohi da, baina zer ger-
tatu da egunez disfrutatu
beharreko inauteriekin? Zaldu-
nita goizean «jaiki-jaiki» eta Dia-
nan saltoka ibiltzea, Astelenitan
ere goizean goiz esnatu eta ume-

ekin batera kaleak kolorez be-
tetzea… Eta giroa. 

Giroa. Horixe da azken
egun hauetan nire buruan
bueltaka dabilen hitza. Ez
zaizkit buruan sartzen, ordea,
azken bi asteburu hauetako
gertakariak… Inauteri bezpe-
rako asteburuan, hainbatek
hainbeste gozatzen dugun
Kalderero egun (edo gauean)
neska bat batek bortxaketa
salaketa jarri zuen. Pasa den
Ostiral Mehean ere eraso se-
xista bat egon zen… 

Inauterietako giroa, inau-
terietako koloreak, gora Inau-
teriak!

Kolore guztiak ez dira ar-
giak, edo giroa beharbada ez
da hain ona…

Aitor Arroyo

GARRAIOA

AUTOBUSA
Hiribusa
07:30-10:00. Santa Klara-Zumardi
Txiki-Foru etorbidea-Geltoki-Iurre-
Iurreamendi-Usabal-Industrialdea-
Amarotz-San Blas-Iparragirre-Za-
balarreta-Kondeaneko Aldapa-Kli-
nika-Santa Klara-Zumardi Txiki.
10:30-14:30 eta 16:00-22:00.
Santa Klara-Zubiberria-Usabal-In-
dustrialdea-Amarotz (behean)-
Kondeaneko aldapa-Santa Klara-
Zubi Berria.
TRENA
01:00/02:00/03:00/03:50/
04:50/05:00 eta 05:50. 
Tolosa-Donostia/Irun.
03:15 eta 05:10. Tolosa-Brinkola.

AGENDA

Deialdiak

Tolosa. Asteartita
06:00. Udal txistulari Bandak Albo-
rada joko du Udaletxeko arkupetan,
Berdura plazan eta Felipe Gorriti pla-
zan. 08:00. Elkarteetako txarangek
alaituta, Pattar zezena Zezen Pla-
zan. Ondoren. Kalejira. 11:00. Plaza
Berrian sokamuturra Aiz Orratz txa-
rangak alaituta. 11:00. Karroza eta
konpartsen irteera. 12:00. Lopez
Mendizabal plazan txarangen bilku-
ra: San Esteban, Sukalde, Arco Iris
eta Txapel Haundi txarangen esku-
tik. Euria bada, Berdura plazan. 
Ondoren. Kalejira Gaztelako Aterai-
no. 15:45. Udal Txistulari bandak,
ohiturazko ibilbidea eginez, Idiarena
joko du. 16:00. Kalejira Kabila, Urdin?a
Txiki eta San Esteban txarangekin,

Plaza Zaharretik zezen plazara.
16:30. Zezenak zezen plazan, txa-
rangak eta txistulariak ariko dira
ikuskizuna alaitzen. Ondoren. Kaleji-
ra. 19:00. Dantzaldia Berdura plazan
Kabila, Urdin?a Txiki eta San Esteban
txarangekin. 23:00. Sardinaren
agurra. Kalejira Gure Txokoa elkarte-
tik abiatuta. 23:30. Incansables Za-
harrak txarangaren irteera.

TOLOSALDEKO ATARIA-k ez du bere gain
hartzen egunkarian adierazitako
esanen eta iritzien erantzukizunik.

Nire egunerokoa...

ZORION
AGURRAK
Urtebetzeak, urrezko
ezteiak, ezkontzak,
jaioberriak...

ataria@ataria.eus

San Esteban 20
Tolosa


